
«ДАМСА» ОРМАН ПИТОМНИГІНДЕ ТАМШЫЛАП СУАРУ
ТЕХНОЛОГИЯСЫН ЗЕРТТЕУ

Рысбек Омаргуль

Қазақстан Республикасы Астанасы орналасқан аумақ ормансыз орта
болғандықтан ол жан-жақты көгалдандыру және қала аумағындағы ормандардың
ролін көтеруді талап етеді. Астана қаласының маңын «көгалдандыру», яғни
қаланың табиғи аймақтарында және негізгі магистраль жолдарының бойында
жасанды екпеағаштарын көптеп отырғызу Астананы қолайсыз климаттық
факторлардан қорғайды және халықтың ыңғайлы демалысына қажетті жағдайлар
жасайды.

Казіргі кезде орман шаруашылығы питомниктерінде сеппе көшеттерді өсіру
кезінде жаңбырлатқыш құралдарды қолданып суару жұмыстары жүргізіледі. Бұл
суарудың кемшілігі-судың көбісі тиімсіз жұмсалады. Жаңбырлатып суарған кезде
судың  30-40%-ы бұланып және топырақ бетінен ағып кетеді. Шет елдерде жаңа
тамшылап суару әдісі кең қолданылуда. Бұл әдістің артықшылығы судың булануы
және тиімсіз жұмсалуы азаяды. Топырақтың ылғалдылығы бір деңгейде сақталып
көшеттердің өсуі және дамуы жақсарады. Соның салдарынан көшеттердің шығуы
және сапасы жоғарылайды. Өндіріс жағдайларда тамшылап суару әдісі казіргі
кезде өте қажет, өйткені Қазақстанда судың жетіспеушілігі өте жоғары.

«Дамса» орман питомнигінде тамшылап суару технологиясы ағаш
көшеттерді өсіру үшін қолданады. Жалпы орман питомниктің ауданы 14 га.  Су
үнемдегіш технологияларын іске асыру жалпы мемлекет бойынша маңызды
мәселелерінің бірі болып табылады. Дамса питомнигінде көшеттерді өсіру кезінде
судың тапшылығы соңғы жылдары өте жоғары. Тамшылап суару әдісін игеру
дәстүрлі суару әдісімен салыстырғанда суды үнемдеп жұмсауға және көшеттердің
шығу санын көбейтуге мүмкіндік жасайды.

 Солтүстік Қазақстан жағдайында алғашқы рет «Дамса» орман питомнигінде
көшеттерді өсіру кезінде тамшылап суару технологиясы зерттеледі. Суару үшін су
Дамса өзенінен алынады.  Жаздық уақытта Дамса өзенінің суы аз минералданған
болады  (1,4г/л), оның тұздылығы сода-сульфатты типі болғандықтан орман
алқаптарын суаруға жарамды болып табылады. Көгалдандыру аумағында жер асты
суларының деңгейі әр түрлі болады және олар климат, жер бедеріне және жер
астындағы су қабаттарының қасиеттеріне байланысты болады.

Егер жер астындағы сулары жер бетіне  жақын орналасса (1-3м), онда олар
топырақты тұрақты түрінде капилярлар ақылы сулап тұрады.


